
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

MAHALLIY JUN TOLALARINING GEOMETRIK 
VA FIZIK-MEXANIK XOSSALARINI 

NOTO‘QIMA MATOLAR ISHLAB CHIQARISH 
TEXNOLOGIYASI NUQTAI NAZARIDAN TADQIQ 

ETISH

Ermatov Shavkat Qulmatovich
Тermiz davlat muhandislik va 

agrotexnologiyalar universiteti dotsenti

Omonturdiyev Ortiq Eshboyevich
Тermiz davlat muhandislik va agrotexnologiyalar 

universiteti mustaqil izlanuvchisi

Annotatsiya. Jun tolalarining fizik-mexanik hamda geometrik xossalarini o‘rganish noto‘qima matolar sanoati uchun 
muhim ilmiy-amaliy ahamiyatga ega. Tolalarning uzunligi, diametri va ingichkalik darajasi ishlab chiqarish jarayonining 
samaradorligi hamda tayyor mahsulot sifatini belgilovchi asosiy omillar hisoblanadi. Mazkur tadqiqotda Xisori, Qorako‘l 
va mahalliy jaydari junlari misolida tolalarning geometrik va fizik-mexanik xossalaridagi farqlar tahlil qilinib, ularning 
noto‘qima matolar ishlab chiqarish texnologiyasidagi texnologik imkoniyatlari aniqlangan. Olingan natijalar xomashyo 
turini tanlash va mahsulot yo‘nalishini belgilashda muhim ahamiyat kasb etadi.

Kalit soʻzlar: dag‘al jun, jun tolasi, noto‘qima mato, geometrik xossalar, fizik-mexanik xossalar.
Abstract. The study of the physical-mechanical and geometric properties of wool fibers is of significant scientific and 
practical importance for the nonwoven materials industry. Fiber length, diameter, and fineness are key factors determining 
production efficiency and the quality of finished products. This research analyzes the differences in the geometric and 
physical-mechanical properties of Hisori, Karakul, and local Jaydari wool fibers and substantiates their technological 
potential in nonwoven fabric manufacturing. The obtained results provide a basis for raw material selection and for 
determining appropriate product applications.

Key words: coarse wool, wool fiber, nonwoven material, geometric properties, physical-mechanical properties.
Аннотация. Изучение физико-механических и геометрических свойств шерстяных волокон имеет важное научно-
практическое значение для производства нетканых материалов. Длина, диаметр и степень тонкости волокон 
являются основными факторами, определяющими эффективность технологического процесса и качество готовой 
продукции. В данной работе на примере хисорской, каракульской и местной джайдарской шерсти проведён анализ 
различий геометрических и физико-механических свойств волокон, а также обоснованы их технологические 
возможности при производстве нетканых материалов. Полученные результаты могут быть использованы при 
выборе сырья и определении направлений выпускаемой продукции.

Ключевые слова: грубая шерсть, шерстяное волокно, нетканый материал, геометрические свойства, физико-
механические свойства.

K I R I S H
To‘qimachilik mahsulotlari deganda to‘qimachilik sanoatida ishlab chiqariladigan gazlamalar, trikotaj 

matolar va buyumlar, ip mahsulotlari, to‘qimachilik attorlik buyumlari, noto‘qima matolar hamda momiq paxta 
kabi mahsulotlar tushuniladi. Mazkur mahsulotlarning barchasining asosini tolalar va iplar tashkil etadi. Ushbu 
tashkil etuvchilar mato tayyorlash jarayonida yarim tayyor mahsulot sifatida tolalar to‘shamasi, ip yoki to‘qima 
holatida bo‘lib, maxsus jihozlarda bevosita yoki bog‘lovchi moddalar yordamida o‘zaro biriktiriladi. Bog‘lanish 

shakli va elementlarning joylashish tartibi matolarning tuzilishi hamda ularning fizik-mexanik xossalarini belgilab 
beradi.

Shu nuqtai nazardan, noto‘qima matolar tuzilishiga ko‘ra gazlama va trikotaj matolar oralig‘idagi oraliq 
o‘rinni egallaydi. Bunga sabab, ularni tashkil etuvchi elementlarning joylashtirilishi va o‘zaro bog‘lanish 
tamoyillari qisman gazlama va trikotaj matolarga xos bo‘lsa-da, bog‘lash usullari hamda ularni amalga oshirish 
texnologiyasi o‘ziga xosligi bilan ajralib turadi.

Ishlab chiqariladigan noto‘qima mahsulotlar mato yoki buyum ko‘rinishida bo‘ladi. Mato belgilangan 
kenglikka ega bo‘lib, istalgan uzunlik va qalinlikda olinishi mumkin. Buyumlar esa o‘lchami cheklangan bo‘lib, 
bevosita belgilangan maqsadda foydalanish uchun mo‘ljallangan tayyor mahsulot hisoblanadi. Iste’molchiga 
yetkazib berishdan avval matolar ham, buyumlar ham bo‘yash va pardozlash jarayonlaridan o‘tkaziladi.

Mazkur tadqiqotning yangiligi shundan iboratki, Xisori, Qorako‘l va mahalliy jaydari jun tolalarining 
geometrik ko‘rsatkichlari yagona metodika asosida taqqoslab baholandi hamda ularning noto‘qima matolar 
ishlab chiqarish texnologiyasidagi qo‘llanish yo‘nalishlari asoslab berildi.

M A V Z U G A  O I D  A D A B I Y O T L A R  S H A R H I
Jun tolalarining geometrik va fizik-mexanik xossalarini o‘rganish noto‘qima matolar ishlab chiqarish 

texnologiyasini takomillashtirishda muhim ilmiy yo‘nalishlardan biri hisoblanadi. Xususan, O.A. Toshbekov 
va Sh.Q. Ermatov tomonidan olib borilgan tadqiqotlarda dag‘al jun tolalari asosida noto‘qima matolar ishlab 
chiqarish texnologiyasi o‘rganilib, tolalarning uzunligi, diametri va tuzilish ko‘rsatkichlari tayyor mahsulot sifatiga 
bevosita ta’sir ko‘rsatishi asoslab berilgan. Mualliflar tomonidan junning fizik xossalarini hisobga olgan holda 
texnologik jarayonlarni moslashtirish zarurligi ta’kidlangan.

Jun tolalarining sifat ko‘rsatkichlari va ularning qayta ishlash imkoniyatlari xorijiy tadqiqotlarda ham 
keng yoritilgan. H. El-Sayed tomonidan olib borilgan ilmiy izlanishlarda yuviladigan jun mahsulotlarini ishlab 
chiqarishda tolalarning fizik-mexanik xossalari, xususan, diametr va strukturaviy barqarorlik muhim omil 
sifatida ko‘rib chiqilgan. Ushbu tadqiqotda jun tolalarining texnologik ishlovga moslashuvchanligi va mahsulot 
ekspluatatsion xususiyatlariga ta’siri batafsil tahlil qilingan.

O.A. Toshbekov va M.K. Urozovning ilmiy ishlarida to‘qimachilik materiallarining tuzilish parametrlari, 
jumladan tolalar va iplarning geometrik joylashuvi masalalari yoritilgan. Mualliflar jakkard to‘qimalarini tadqiq 
etish jarayonida tolalarning strukturaviy ko‘rsatkichlari mato mexanik xossalarini shakllantirishda muhim rol 
o‘ynashini ko‘rsatib berganlar. Shuningdek, ushbu yondashuv noto‘qima matolar uchun ham dolzarb bo‘lib, 
xomashyo tanlashda ilmiy asos bo‘lib xizmat qiladi.

Jun mahsulotlarini tasniflash, kodlash va ularning sifat ko‘rsatkichlarini baholash masalalari Toshbekov, 
Urozov, Boltayeva va Hamrayeva tadqiqotlarida keng yoritilgan. Shuningdek, M.K. Urozov va hammualliflar 
tomonidan junning qalinligini sinovdan o‘tkazish usullari ishlab chiqilib, laboratoriya sharoitida tolalarning 
fizik-mexanik xossalarini aniqlashning ishonchli metodlari taklif etilgan. Ushbu ilmiy ishlanmalar mahalliy jun 
tolalarining noto‘qima matolar ishlab chiqarishdagi texnologik imkoniyatlarini baholashda muhim ilmiy asos 
bo‘lib xizmat qiladi.

T A D Q I Q O T  M E T O D O L O G I YA S I
Respublikamizning turli hududlarida yetishtiriladigan Xisori, Buxoro va Surxandaryo qorako‘li, shuningdek, 

mahalliy jaydari (Surxondaryo) qo‘ylarning turli jins va yoshida olingan jun namunalari tajriba materiali sifatida 
tanlab olindi. Ushbu jun tolalari Surxandaryo viloyati Oltinsoy tumanida joylashgan “XISORA MAYIN JUN” 
korxonasida dastlabki ishlovdan o‘tkazilib, GOST 20576-88 talablariga muvofiq tayyorlandi. Ishlab chiqarish 
sharoitida junning ingichkaligi, qalinligi hamda shtapel uzunligi aniqlanib, junning turli qismlaridan 3–5 ta shtapel 
tola namunalari olindi. Junning ingichkalik sinfini aniqlash jarayonida ayrim hollarda mos yozuv namunalari 
qo‘llanildi.

T A H L I L  V A  N A T I J A L A R
O‘rganilgan jun tolalari geometrik ko‘rsatkichlari bilan sezilarli darajada farqlanadi. Xisori jun tolalari nisbatan 

ingichka diametrga ega bo‘lib, uzunlik ko‘rsatkichlarining barqarorligi bilan ajralib turadi. Qorako‘l jun tolalarida 
o‘rtacha uzunlik va diametr qiymatlari muvozanatlangan bo‘lib, o‘rta toifadagi mahsulotlar ishlab chiqarish 
uchun qulaydir. Mahalliy jaydari jun tolalari esa uzunligi yuqori, biroq diametri va variatsiya koeffitsientining 
kattaligi bilan tavsiflanadi, bu esa ularni asosan qo‘pol va texnik yo‘nalishdagi noto‘qima mahsulotlar ishlab 
chiqarishda qo‘llash imkonini beradi(1-jadval).

1-jadval. Namuna uchun olingan jun tolalarining xossa ko‘rsatkichlarini tahlili

Jun tolalarining turlari

Xisori 50,4 56,2 60,1 29 3,62 18,5 12 2,14

Qorako‘l 52,3 58,3 61,7 33 3,49 18,4 18 1,25

Mahalliy jaydari 63,8 64,7 71,1 47 3,23 25,6 19 2,64

Jadvaldan shuni tahlil qilish mumkinki, o‘rganilgan jun tolalarining xossa ko‘rsatkichlari ularning texnologik 
imkoniyatlari turlicha ekanligini ko‘rsatadi. Xisori junlar nisbatan ingichka tolalarga ega bo‘lib, uzunlik va diametr 
ko‘rsatkichlarining barqarorligi, ya’ni qalinligi (diametri) bo‘yicha juda kam farq qilishi bilan ajralib turadi hamda 
mayinroq to‘qimachilik mahsulotlari ishlab chiqarish uchun maqsadga muvofiqdir. Qorako‘l jun tolalari geometrik 
ko‘rsatkichlari bo‘yicha nisbatan bir xil bo‘lsa-da, o‘rtacha dag‘alligi sababli o‘rta toifadagi mahsulotlar uchun 
mos hisoblanadi. Mahalliy jaydari junlar esa tolalarining uzunligi yuqori bo‘lishiga qaramay, diametrining kattaligi 
va notekisligi tufayli asosan qo‘pol va texnik yo‘nalishdagi mahsulotlar ishlab chiqarishda samarali qo‘llanilishi 
mumkin. Junning fizik-mexanik xususiyatlarini aniqlashda laboratoriya usulidan foydalanildi. Odatda, jun tolasi 
kesimining diametri mikroskop yoki lanametr asbobida aniqlanadi va mikrometrlarda ifodalanadi.

Noto‘qima matolar ishlab chiqarishda ishlatiladigan xomashyolar turi juda ko‘p bo‘lib, ularning qatori tobora 
boyib bormoqda. Bular jumlasiga tolalar, iplar, to‘qimachilik matolari, kimyoviy moddalar va boshqa mahsulotlar 
kiradi. Mato tayyorlashdagi o‘rni va vazifalariga ko‘ra xomashyolarni beshta guruhga bo‘lish mumkin:

•	 matoning asosi (to‘ldiruvchisi) sifatida ishlatiladigan;
•	 mato asosini (to‘ldiruvchisini) bog‘lash uchun mo‘ljallangan;
•	 xom matoni pardozlash va bo‘yash uchun ishlatiladigan;
•	 texnologik jarayonlarning borishini yaxshilash uchun ishlatiladigan;
•	 maxsus ishlov berishda ishlatiladigan.
Birinchi guruhga tabiiy va kimyoviy tolalar, iplar, to‘qimachilik matolari, polimer plyonkalar kiradi. Ular 

noto‘qima matoning asosini tashkil etuvchi xomashyo hisoblanadi. Bundan tashqari, to‘qimachilik tolalari 
va mahsulotlarini ishlab chiqarish jarayonlarida hosil bo‘ladigan chiqindilar hamda ikkilamchi xomashyo 
resurslaridan ham foydalaniladi.

Ikkinchi guruhga mansub xomashyo mato asosini tashkil etuvchi va to‘ldiruvchi sifatida qo‘shilgan diskret 
elementlarni o‘zaro bog‘lab yoki biriktirib, yaxlit birikma shaklidagi uzluksiz mato hosil qilish uchun ishlatiladi. 
Ushbu maqsadlarda turli iplar, kimyoviy moddalar aralashmalari, birikmalari, eritmalari va alohida polimerlardan 
foydalaniladi.

Uchinchi guruhga asosan bo‘yash, oqartirish va matolarga o‘ziga xos sifatlar berish maqsadida 
ishlatiladigan kimyoviy moddalar hamda ularning aralashmalari kiradi.

To‘rtinchi guruhga kiruvchi xomashyo texnologik jarayonlar borishida samaradorlikni oshirish va sifatni 
yaxshilashga qaratilgan bo‘lib, bular jumlasiga ip va tolalarga beriladigan emulsiyalar, sirt faol moddalar, 
antistatik va ohorlovchi aralashmalar kiradi.

Beshinchi guruhga noto‘qima matolarda alohida talab qilinadigan xossa va xususiyatlarni shakllantirish 
uchun mo‘ljallangan kimyoviy moddalar va aralashmalar kiradi. Ushbu turkumga mansub xomashyolar tayyor 
mahsulot ishlab chiqarishgacha bo‘lgan bosqichlarning birida matoga kiritiladi yoki alohida sharoitda matoga 
qo‘shimcha ishlov berishda foydalaniladi.

Birinchi va ikkinchi guruh xomashyolari asosan mato ishlab chiqarishning dastlabki texnologik jarayonlarida 
qayta ishlanadi. Ushbu bosqichlarda matoning asosiy qismi yoki xom mato tayyorlanadi.



M U H A N D I S L I K  VA  I Q T I S O D I Y O T

670

2026-yil, yanvar.  № 1-son

X U L O S A  V A  T A K L I F L A R
Jun tolalarining fizik-mexanik va geometrik xossalarini o‘rganish noto‘qima matolar sanoati uchun muhim 

ahamiyatga ega. Tolalarning uzunligi, diametri hamda ingichkalik xossalarining barqarorligi ishlab chiqariladigan 
matolar sifati va ishlab chiqarish samaradorligini belgilaydi. Xisori, Qorako‘l va mahalliy jaydari junlari misolida 
shuni ko‘rish mumkinki, tolalarning uzunlik va diametridagi farqlar ularning texnologik imkoniyatlarini aniqlaydi 
hamda ishlab chiqarishda mahsulot turini tanlashda asosiy omil hisoblanadi.

